
Akileraartarnermi inatsimmik allannguineq 

Ernianut aningaasartuutinik ilanngaateqarsinnaatitaanermut maleruagassat ukioq aningaasarsiorfik 2013 

aallarnerfigalugu allanngortinneqarput.  Taarsigassarsiat inuussutissarsiornermut siunertanut atorneqan-

ngitsut erniaannut aningaasartuutit akilerneqartussanngorsimasut taamaallaat 90 procentii ilanngaatigine-

qarsinnaapput.  

Tamanna isumaqarportaaq taarsigassarsiat inuussutissarsiornermut siunertanut atorneqartut erniaannut 

aningaasartuutit tamakkiisumik ilanngaatigineqarsinnaajuassammata. Tassalu suliffeqarfiit selskabillu erni-

anut aningaasartuutaat maleruagassat nutaani qilliliinermi eqqorneqartussaanngillat. 

Nammineq atugassanut siunertaqartut 

Nammineq atugassatut taarsigassarsiat erniaannut aningaasartuutit tassaanerupput namminerisamik inigi-

sassamik pisinermi taarsigassarsiat erniaat, BSU-mit  taarsigassarsiat erniaat, namminerisamik biilinik pisi-

nermi nalinginnarlu atugassanik taarsigassarsiat erniaat, matumani ilanngullugit kontokortitigut aaqqissuus-

sinerit kiisalu pappiaqqanik nalilinnik, aktianik pisinerit ilanngullugit, pisinermi taarsigassarsiat erniaat. 

Inuussutissarsiornermut  siunertaqartut  

Inuit, namminersorluni suliffeqarfimmik, matumani aamma interessentskabinik il.il. ingerlataqartut, ernia-

nut aningaasartuutinik tamakkiisunik ilanngaateqarsinnaajuassapput, tamatumani uppernarsarneqarsin-

naappat aningaasat attartukkat inuussutissarsiornermut siunertanut atorneqarsimasut  

 

Taarsigaasarsianut inuussutissarsiornermut atorneqartunut ilisarnaataakkajuttarpoq taarsigassarsisitsiner-

mi pigisat inuussutissarsiornermut atorneqartut qularnaveeqqusiunneqartarnerat, soorlu ESU-mit taarsi-

gassarsinermi imaluunniit suliffeqarfimmik pisinermi aallartisarnermulluunniit atatillugu taarsigassarsiner-

mi.   

Inuussutissarsiutigalugu attartortitsineq, matumani pigisamik aalaakkaasumik siusinnerusukkut piginnit-

tumit inigineqarsimasumik attartortitsineq ilanngullugu inuussutissarsiornermut siunertaqartutut isigine-

qassavortaaq, taamaalillunilu ernianut aningaasartuutinik tamakkiisunik ilanngaateqartoqarsinnaalluni.  

Namminerisamik inuussutissarsiornermullu atorneqartut 

Nammineq atugassaallutillu inuussutissarsiornermut atugassanik pigisanik pisinermut atatillugu taarsigas-

sarsiat erniaannut aningaasartuutit siunissami agguataarneqartassapput. 

Suliffeqarfimmut atatillugu atorneqarlutillu nammineq atorneqartartut tassaagajupput biilit. Ernianut anin-

gaasartuutit matumani agguataarneqassapput biilinut ingerlatsinermi aningaasartuutit allat aammalu biilit 

nalikilliliissutigineqarsinnaasortaata agguataarnerat assigalugit. 

Pigisaq aalaakkaasoq, ilaa piginnittup najugaqarfiatut ilaalu attartortitaasartoq pineqartillugu, pigisap aa-

laakkaasup angissusia aallaavigalugu ernianut aningaasartuutit agguataarneqassapput. 



Nammineerluni nalunaarsuiffimmi 

Ernianut aningaasartuutit, nammineerluni nalunaarsuiffimmi samminsani 50-imi 51-imilu kiisalu 53-imiit 59-

imut allaqqasut, ukioq aningaasarsiorfik 2013 aallarnerfigalugu nammineq ernianut aningaasartuutitut isi-

gineqalissapput taamaattumillu taakkua 90 procentiinut iluarsineqarlutik ilanngaatigineqarsinnaassapput. 

ESU-mut akiitsut erniaat sammisami 52-imi pineqartut inuussutissarsiornermut atorneqartutut isigineqas-

sapput taamaattumillu tamakkiisumik ilanngaatigineqarsinnaassallutik. 

Suliffeqarfimmut paasissutissanik allaffissani 126a-mi 126b-imilu ernianut aningaasartuutit allanneqartut 

inussutissarsiornermut ernianut aningaasartuutitut isigineqassapput. 

Nammineerluni nalunaarsuisussaatitaasup ernianut aningaasartuutit nammineq atukkanut inuussutissar-

siornermullu atukkanut tunngasut nammineq agguataartussaavai. Ernianut aningaasartuutit eqqunngitsu-

mik agguataarneqarsimappata aningaasarsianit akileraarutit pillugit inatsimmi pineqaatissiisarnermut ma-

leruagassat atuutinneqalersinnaapput. 

Aningaasarsianik akileraaruteqaataasussanik angissusiliinermut atatillugu Akileraartarnermut Aqutsisoqar-

fiup agguataarineq naliliiffigisinnaavaa pisariaqarfiatigullu agguataarisimaneq allanngortillugu aalajangiisin-

naalluni. 

 


